
Abstrak

Artikel ini menilai pendekatan pemimpin politik UMNO dalam menghadapi
provokasi dan tekanan yang ditimbulkan Lee Kuan Yew. Perbincangan
melibatkan tempoh ketika Singapura berada dalam Persekutuan Malaysia
iaitu sepanjang tempoh 1963 sehingga 1965. Sepanjang tempoh ini, Tunku
Abdul Rahman sebagai Perdana Menteri telah menghadapi konflik politik
dengan Lee Kuan Yew yang memimpin Singapura. Konflik politik timbul
berikutan terdapat pertentangan dasar pentadbiran dan idea politik antara
Singapura dengan pemerintahan kerajaan Pusat. Meskipun begitu, konflik
politik lebih tertumpu melibatkan UMNO dan People s Action Party (PAP).
Maka, objektif perbincangan ini adalah untuk menganalisis apakah reaksi
dan pendekatan pemimpin UMNO dalam mengambil pendekatan terhadap
provokasi Lee Kuan Yew. Metodologi kajian sejarah digunakan dengan
menggunakan sumber primer iaitu melibatkan analisis terhadap dokumen
Dominian Office DO 169/526, DO 169/527 dan DO 169/529. Kajian
mendapati bahawa tindakan Lee Kuan Yew mencetuskan provokasi ini telah
menimbulkan reaksi negatif pemimpin politik UMNO. Pemimpin PAP itu
dianggap melebihi batasan dalam melakukan provokasi dan tekanan kepada
kerajaan Pusat. Walau bagaimanapun terdapat pandangan berbeza kalangan
pemimpin UMNO dalam mengambil pendekatan terhadap Lee Kuan Yew.
Pemimpin utama UMNO dalam Kerajaan Pusat cenderung mengambil
pendekatan berhati-hati bagi menangani pemimpin Singapura itu. Manakala,
muncul golongan yang menuntut tindakan tegas sebagai pendekatan bagi
mengawal Lee Kuan Yew daripada terus mencetuskan masalah.

Kata kunci: Parti Tindakan Rakyat (PAP); Lee Kuan Yew; UMNO;
Malaysian Malaysia; Persekutuan Malaysia

PENGENALAN

Pembentukan Persekutuan Malaysia melibatkan Persekutuan Tanah Melayu, Singapura,
Sarawak dan Sabah telah mencatatkan cabaran yang wujud secara dalaman dan luaran. Dari
segi dalaman, permasalahan hubungan antara Kerajaan Pusat dan Singapura menimbulkan
cabaran kepada kestabilan politik dalaman. Konflik politik antara dua kerajaan ini timbul
berikutan perbezaan pandangan politik dan persefahaman melibatkan Perikatan yang
memegang kuasa Kerajaan Pusat dan People’s Action Party (PAP) di Singapura. Konflik
sudah bermula sebelum pembentukan Persekutuan Malaysia lagi iaitu sewaktu rundingan
pembentukan Malaysia. Berlaku pertikaian berikutan pendirian Lee Kuan Yew yang tidak
bersetuju dengan beberapa syarat kedudukan Singapura melibatkan soal kerakyatan,
perlembagaan dan kewangan. Namun beliau harus akur menerima setelah gagal menggesa
Tunku dalam rundingan bagi mendapatkan kepentingan Singapura. Lee Kuan Yew akhirnya
menerima syarat kedudukan Singapura bagi memastikan kedudukan politiknya dan PAP
terselamat daripada ancaman Barisan Sosialis melalui pembentukan Persekutuan Malaysia.'
Penerimaan terhadap syarat kedudukan Singapura dianggap sebagai satu kekalahan bagi Lee
Kuan Yew.? Akan tetapi penerimaan tersebut hanya bersifat sementara kerana pemimpin PAP
itu mula membangkitkan kembali ketidakpersetujuan terhadap syarat kedudukan Singapura dan
mahu memulihkan semula kepentingan wilayah itu. Matlamat tersebut telah mempengaruhi
tindakan beliau melancarkan tekanan kepada Kerajaan Pusat. Keadaan ini menimbulkan reaksi
penentangan pemimpin politik Melayu terutamanya kalangan pemimpin UMNO yang tidak
bersetuju dengan tindakan Lee Kuan Yew melakukan provokasi berlebihan.

Tekanan Politik Lee Kuan Yew
Pertentangan Dasar Lee Kuan Yew (PAP) dengan Dasar Kerajaan Pusat

Lee Kuan Yew yang memimpin Singapura memiliki pandangan dasar pentadbiran dan
idea politik yang berbeza dengan Kerajaan Pusat di bawah kepimpinan Tunku Abdul
Rahman sebagai Perdana Menteri. People’s Action Party (PAP) berpegang kepada ideologi
demokrasi sosialis iaitu memperjuangkan prinsip kesamarataan dan menolak politik komunal
yang berbeza dengan idea perjuangan UMNO.? Manakala UMNO pula merupakan parti
konservatif berbentuk komunal dengan meletakkan idea politik kebangsaan Melayu sebagai
asas perjuangan parti. Perbezaan ideologi politik ini seterusnya mempengaruhi pertentangan
dasar pemerintahan antara PAP di Singapura dan Kerajaan Pusat yang didominasi UMNO.
Lee Kuan Yew menonjolkan sikap tidak bersetuju dengan Kerajaan Pusat sejak awal
pembentukan Malaysia. Pandangan tidak bersetuju ini merangkumi mengenai kedudukan
Singapura dalam Malaysia dan dasar-dasar Kerajaan Pusat yang dianggap merugikan
Singapura. Sikap tegas Lee Kuan Yew mempertahankan kepentingan Singapura telah

1 DO 169/30: No. 461, Greater Malaysia, 30 October 1961.
Mohd Samsudin, Persekutuan Malaysia 1961-1966.: Penubuhan dan Cabaran, Penerbit UKM, Bangi, 2016,
hlm. 302.

3 DO 169/529: The Malayan Times, 25" February 1965.

menimbulkan isu pertikaian melibatkan PAP dengan keputusan kerajaan Pusat. Antaranya,
tindakan Tunku mengarahkan penutupan operasi Bank of China, Bank Negara Indonesia dan
pejabat Konsulat Afrika Selatan di Singapura. Tunku berpandangan bahawa pejabat Konsulat
Afrika Selatan di Singapura adalah bertentangan dengan pendiriannya sebagai pemimpin yang
memainkan peranan utama menyingkirkan Afrika Selatan daripada negara-negara komanwel
kerana mengamalkan dasar apartheid. Pandangan tidak pro kepada komunis dan keadaan
konfrantasi Indonesia juga mempengaruhi pandangan Tunku yang mahu operasi Bank Negara
Indonesia dan Bank of China di Singapura dihentikan. Sebaliknya, Lee Kuan Yew tidak
bersetuju dengan menganggap bahawa arahan Tunku itu akan merugikan Singapura. Pemimpin
PAP lain iaitu Goh Kheng Swee sebagai Menteri Kewangan Singapura juga membantah arahan
Tunku berkenaan penutupan dua buah bank ini. Lebih pula Goh mempertahankan pendirian
tersebut berdasarkan syarat kedudukan Persekutuan yang memberikan kebebasan kepada
Singapura menjalankan urusan ekonomi dan kewangan.*

Seterusnya, pendekatan Tunku terhadap soal konfrantasi Indonesia yang disifatkan
terlalu berlembut juga menimbulkan pandangan tidak bersetuju Lee Kuan Yew. Beliau
mahu konfrantasi segera dihentikan dan segera memulihkan hubungan bersama Indonesia.
Konfrantasi memberi kesan merugikan kepada ekonomi Singapura kerana kehilangan
hubungan perdagangan entreport dengan Indonesia. Malah, Singapura hanya perlu mengikut
keputusan Kerajaan Pusat terhadap hubungan dengan Indonesia terumanya melibatkan
soal kedudukan ekonomi.’ Lee Kuan Yew tidak mempunyai kepercayaan terhadap dasar
pentadbiran kerajaan Pusat. Sehubungan itu, ketidakpercayaan dan perbezaan pandangan
dengan Kerajaan Pusat merupakan antara faktor mendorong Lee Kuan Yew menyertai
pilihan raya Persekutuan bagi meletakkan pemimpin PAP ke dalam kabinet Kerajaan Pusat.

Penglibatan Lee Kuan Yew dalam Politik Persekutuan

Lee Kuan Yew telah membangkitkan kembali pendirian tidak bersetuju terhadap syarat
kedudukan Singapura setelah pembentukan Malaysia. Terdapat pertikaian dan pandangan tidak
bersetuju terhadap syarat kedudukan Singapura dalam Persekutuan Malaysia. Pertikaian wujud
melibatkan peraturan kewangan iaitu menyentuh soal pasaran bersama (common market),
cukai Singapura dan sumbangan kewangan Singapura kepada kerajaan Persekutan bagi
tabung pembangunan wilayah Borneo.® Selain itu, terdapat juga rasa tidak bersetuju berkenaan
peruntukan bilangan wakil parlimen dan kerakyatan terhad yang perlu dipersetujui Singapura.

Lee Kuan Yew sukar menerima syarat perjanjian melibatkan kedudukan Singapura
yang ditawarkan Tunku. Syarat yang tidak memihak ini menjejaskan kepentingan Singapura
dan mendedahkan kelemahan kepada pesaing politik. Berdasarkan rasa tidak bersetuju tersebut,
Lee Kuan Yew tidak berhenti mengemukakan tuntutan melalui rundingan untuk meletakkan
kepentingan Singapura. Tidak hanya tertumpu dengan berusaha mengheret rundingan bersama
Tunku. Pemimpin Singapura itu turut secara berterusan berusaha memujuk pemimpin Tanah

4 Mohd Samsudin, 2016, hlm. 305.

5 Konfrantasi Indonesia-Malaysia menyebabkan Singapura perlu mengikut keputusan Kerajaan Pusat terhadap
hubungan dengan Indonesia. Sila lihat, Mohd Samsudin, 2016, hlm. 307.

6  Mohd Samsudin, 2016, hlm. 194.

Melayu seperti Tun Razak dan Ghazali Shafie serta pegawai British lain.” Walau bagaimanapun,
beliau menghadapi kesukaran untuk menyelesaikan pertikaian terhadap kedudukan Singapura.
Hal demikian kerana ketegasan Tunku dan pemimpin-pemimpin utama Tanah Melayu schingga
akhirnya Lee Kuan Yew perlu akur dengan syarat kedudukan Singapura yang ditetapkan.?

Setelah pembentukan Malaysia, Lee Kuan Yew membangkitkan kembali
ketidakpersetujuan terhadap syarat kedudukan Singapura. Kepentingan Singapura dianggap
terjejas bukan sahaja berikutan syarat kedudukan dalam Persekutuan. Lee Kuan Yew turut
tidak yakin dan bersetuju dengan dasar-dasar Kerajaan Pusat yang bertentangan dengan dasar
pentadbiran PAP sehingga dianggap mampu merugikan Singapura. Sukar bagi Lee Kuan
Yew melakukan tindakan bagi mempengaruhi dasar Kerajaan Pusat yang memihak kepada
Singapura. Wakil pemimpin Singapura daripada PAP dalam Parlimen Persekutuan hanya
memiliki sebanyak 12 kerusi iaitu merupakan bilangan kecil dan tidak mampu mempengaruhi
sebarang dasar peringkat Persekutuan yang menguntungkan. Tambah pula, Lee Kuan Yew
tidak mempunyai rakan kerjasama dalam kalangan pemimpin Kerajaan Pusat yang mampu
menyokong kepentingannya.’ Kesukaran ini mendorong beliau mengambil keputusan untuk
terlibat dalam politik peringkat Persekutuan melalui penyertaan ke dalam Pilihan Raya
Persekutuan pada tahun 1964.

Penyertaan dalam pilihan raya dianggap penting bertujuan meletakkan pengaruh PAP
ke dalam Kerajaan Persekutuan yang merupakan pusat kuasa politik kerajaan Persekutuan
Malaysia.!” Langkah ini dapat membenarkan matlamat memulihkan dan menjamin kepentingan
Singapura. Disamping itu, pendekatan menyertai pilihan raya ini juga dilakukan berdasarkan
cita-cita Lee Kuan Yew untuk memperluaskan pengaruh politik ke luar Singapura dan
menjadikan PAP sebagai sebuah parti nasional yang tidak hanya beroriantasikan di Singapura
sahaja. Hasrat penyertaan dalam Pilihan Raya Persekutuan diumumkan secara rasmi oleh Toh
Chin Chye iaitu Pengerusi PAP pada 1 Mac 1964. Beliau menjelaskan, “It was the purpose
of the PAP to cooperate with the Central Government and with the United Malay National
Organisation to help Malaysia succeed”.! PAP menawarkan hasrat untuk menggantikan
MCA dan bekerjasama dengan UMNO dalam pilihan raya ini. Pada tahap awal, penglibatan
PAP ke dalam pilihan raya ini tidak berhasrat untuk mencabar UMNO. Matlamat utamanya
adalah untuk berada sebahagian dalam kerajaan Persekutuan bagi meletakkan kepentingan dan
mempengaruhi agar dasar-dasar Kerajaan Pusat yang tidak merugikan Singapura. Pendekatan
bekerjasama dengan UMNO adalah penting berikutan kedudukan parti itu yang memiliki
sokongan besar orang Melayu terutamanya dikawasan luar bandar.'> Tambah lagi, keadaan
politik di negeri-negeri Tanah Melayu yang mempunyai penduduk majoriti orang Melayu
tidak memberikan kelebihan kepada PAP untuk mencabar UMNO. Justeru itu, pendekatan
kerjasama bersama UMNO dianggap langkah sesuai dan memadai dalam mencapai matlamat
menjamin kepentingan Singapura.'?

7 DO 169/30: No. 455, Greater Malaysia, 27 October 1961.

8 DO 169/30: No. 461, Greater Malaysia, 30 October 1961.

9  Mohd Samsudin, 2016, him. 303.

10 Albert Lau. 4 Moment of Anguish: Singapore in Malaysia and the Politics of Disengagemet, Times Academic
Press: Singapore, 1998, hlm. 95.

11 DO 169/426: PAP and Malayan Elections.

12 DO 169/426: PAP and Malaysian Elections.

13 DO 169/426: Telegram to Commonwealth Relations Office, No. 85, PAP Participation in Malayan Elections
and Lee Kuan Yew’s Visit to the United States.



REAKSI DAN PENDEKATAN PEMIMPIN UMNO TERHADAP TEKANAN POLITIK LEE KUAN YEW:
SINGAPURA DALAM PERSEKUTUAN MALAYSIA, 1963-1965

Tindakan Lee Kuan Yew menyertai Pilihanraya Persekutuan 1964 ini walau
bagaimanapun mengundang reaksi negatif kalangan pemimpin Perikatan. Tawaran kerjasama
PAP tidak dapat diterima pemimpin UMNO. Penolakan tidak hanya kerana faktor melindungi
hubungan UMNO bersama MCA dalam Perikatan. Sebaliknya kerana terdapat perjanjian antara
Lee Kuan Yew dan Tunku yang menyatakan persetujuan untuk PAP tidak mencampuri politik
di Persekutuan.'® Terdapat perjanjian secara tidak bertulis yang dibuat sebelum pembentukan
Malaysia iaitu Lee Kuan Yew bersetuju agar tidak melakukan campur tangan ke dalam politik
di negeri-negeri Tanah Melayu. Seterusnya, Lee Kuan Yew harus bersetuju mengiktiraf
kedudukan orang Melayu sebagai kaum dominan dalam Kerajaan Pusat sehingga tahun 1969.'5
Turut dipercayai bahawa Lee Kuan Yew telah membentuk persefahaman bersama Tunku
dan Tun Razak untuk mewujudkan langkah mengekalkan hubungan harmoni antara Kuala
Lumpur dan Singapura. Dalam persefahaman ini, pemimpin PAP itu bersetuju tidak akan
terlibat dalam politik Tanah Melayu selama tempoh 10 tahun bermula dari tarikh penubuhan
Malaysia.'¢

PAP meneruskan hasrat menyertai pilihan raya meskipun tawaran kerjasama telah
ditolak UMNO. Lee Kuan Yew meletakkan sebanyak 11 calon PAP diperingkat kerusi
parlimen dan tidak berhasrat meletakkan jumlah calon yang banyak. Beliau berharap mampu
memenangi semua kerusi yang ditandingi dan dianggap sudah memadai bagi menunjukkan
kekuatan PAP. Seterusnya menyampaikan isyarat kepada Tunku agar menyingkirkan MCA
dan membolehkan kerjasama bersama PAP dengan terdapat lantikan pemimpin parti itu ke
dalam kabinet.'” Pendekatan tersebut dijelaskan Lee Kuan Yew, “only by showing our power
can we persuade the old boy to do business with us”.’® Sikap Lee Kuan Yew memungkiri
janji untuk tidak terlibat dalam politik diperingkat persekutuan telah dilihat sebagai langkah
mahu mencabar Perikatan dan kepimpinan Tunku sebagai Perdana Menteri Malaysia. Lee
Kuan Yew dinilai menunjukkan sikap agresfi yang mahu memperluaskan cita-cita politik
dan pengaruhnya lebih meluas dengan tidak mahu hanya berada dalam lingkungan politik
Singapura.' Oleh itu, hasrat pemimpin PAP itu mendapat reaksi negatif dan penentangan
kalangan pemimpin UMNO. Lebih lagi, penglibatan PAP dan kepimpinan Lee Kuan Yew
dianggap sebagai satu ancaman kepada politik orang Melayu.?’ Hal ini adalah berikutan
ideologi PAP yang memperjuangkan kesamarataan antara kaum dan mengangkat corak politik
pelbagai kaum.

14 DO 169/527: Inward Telegram to Commonwealth Relations Office, No. 536, Secret,17" March 1964.

15 Mohd Samsudin, 2016, him. 301.

16 Mohd Samsudin, 2016, him. 302.

17 Lee mengatakan bahawa jika Ooh Keng Swee dapat menggantikan Tan Siew Sin sebagai Menteri Kewangan,
dia sendiri akan bersedia untuk menerima portfolio dari Menteri Luar Negeri ke bawah. Sila lihat, DO 169/426:
No. 8: PAP Participation in Malayan Elections and Lee Kuan Yew’s Visit to the United States, 16 March 1964.

18 DO 169/426: Telegram to Commonwealth Relations Office, No. 85, PAP Participation in Malayan Elections
and Lee Kuan Yew’s Visit to the United States.

19 DO 169/530: Guidance Survey 19/65. Malaysia: Federal/State Realtions.

20 DO 169/426: The Election Campaign, 18 April 1964.

Provokasi dan Kritikan terhadap Pentadbiran Tunku

Timbul reaksi kekecewaan dan kemarahan pemimpin UMNO terhadap pendekatan Lee Kuan
Yew yang bertindak melakukan tindakan di luar batasan dalam melakukan tekanan kepada
kerajaan Pusat. Setelah hasrat berada dalam Kerajaan Pusat dengan menjalinkan kerjasama
bersama UMNO ditolak. Pemimpin PAP itu mula mengambil pendekatan lain dengan
mewujudkan tekanan kepada Kerajaan Pusat agar dapat menilai semula kedudukan Singapura.
Lee Kuan Yew bertindak mengkritik pentadbiran Tunku dan menyebarkan propaganda tidak
benar mengenai pentadbiran Kerajaan Pusat ke negara luar. Tekanan yang ditimbulkan ini
juga dipengaruhi bersama konflik yang tercetus antara Lee Kuan Yew dan pemimpin UMNO.
Melibatkan kritikan terhadap pentadbiran Tunku, Lee Kuan Yew telah menyuarakan
kritikan terhadap dasar Kerajaan Pusat yang dikatakan mahu melakukan kawalan ke atas
Singapura terutamanya mengawal ekonomi Singapura. Dakwaan ini ditimbulkan berikutan
rasa kurang senang terhadap syarat kedudukan Singapura dalam persekutuan dan keengganan
pemimpin Kerajaan Pusat untuk tunduk kepada tuntutan Lee Kuan Yew. Dalam hal ini,
tindakan Tan Siew Sin iaitu Menteri Kewangan kerajaan Persekutuan mahu memperkenalkan
dua bentuk percukaian baru kepada Singapura pada 25 November 1964 telah menambahkan
lagi rasa kurang senang dipihak PAP. Lee Kuan Yew membantah kerana peraturan cukai baru
yang menuntut kenaikan hasil pendapatan Singapura kepada Kerajaan Pusat iaitu daripada 40
peratus kepada 60 peratus disifatkan mampu memberi kesan kepada Singapura.?! Bantahan
terhadap cadangan pelaksanaan percukaian baru ini membuat Kerajaan Pusat bersetuju untuk
menangguhkan dan melakukan semakan semula.?? Sehubungan itu, Lee Kuan Yew berusaha
melakukan provokasi secara berterusan bagi mewujudkan tekanan kepada Kerajaan Pusat agar
Singapura dapat diberikan kedudukan yang lebih menguntungkan terutamanya melibatkan
soal peraturan kewangan dan percukaian serta bidang kuasa keselamatan dalam negeri.
Tekanan kepada kepimpinan Tunku cuba diwujudkan dengan membangkitkan
mengenai sentimen dominasi kerajaan Pusat. Isu persekutuan ditimbulkan dengan mendakwa
berlakunya dominasi Kerajaan pusat yang berorientasikan Persekutuan Tanah Melayu;

At these various talks his theme was constanly that in one way or another, the
Federal Government were making it clear in everything they did, that they had no
intention of seeking a “Malaysian” Malaysia, but were instead determined to make
it a “Malayan” Malaysia.®®

Lee Kuan Yew mendakwa Kerajaan Pusat di Kuala Lumpur cuba melakukan campurtangan
ke dalam soal politik dan ekonomi Singapura, Sarawak dan Sabah. Campurtangan tidak
dipersetujui kerana terdapat dasar-dasar yang membelakangi kepentingan wilayah lain. Malah
kerajaan Pusat dikritik iaitu mahu membentuk pemerintahan bercorak Melayu ke atas wilayah
lain dalam persekutuan dan menetapkan corak negara Melayu sebagai identiti negara bangsa.
Idea tersebut ditolak dengan beralasan bahawa kedudukan orang Melayu bukan merupakan
kaum majoriti iaitu hanya memiliki 39 peratus daripada jumlah populasi. Selebihnya penduduk

21 DO 169/527: British High Commission, 23 December 1964.

22 Tan Siew Sin mempertahankan bentuk percukaian baru ini kerana beralasan Singapura merupakan negeri paling
ringan dibebani kadar cukai baru ini. Sila lihat, Mohd Samsudin, 2016, hlm. 316-317.

23 DO 169/527: British High Commission, 23 December 1964.

di Sabah, Sarawak dan Singapura yang terdiri daripada pelbagai kaum pasti tidak akan
menerima rupa bangsa Melayu sebagai identiti bagi mereka.”* Lanjutan itu, isu mengenai
hegemoni persekutuan ini turut dibangkitkan dengan berusaha menarik sokongan daripada
parti-parti di Sabah dan Sarawak. Tekanan yang ditimbulkan Lee Kuan Yew tidak terhenti di
situ. Pemimpin PAP itu malah melakukan provokasi dengan menyebarkan hal politik dalaman
dan kenyataan tidak benar mengenai pentadbiran kerajaan Pusat ke negara luar.

Lee Kuan Yew telah menyebarkan dakwaan tidak benar dalam kritikannya terhadap
pentadbiran Tunku sebagai pemimpin kerajaan Persekutuan Malaysia. Tindakan tersebut
dilakukan Lee Kuan Yew ketika lawatannya ke England.” Terdapat penulisan mengkritik
UMNO vyang disebut sebagai punca berlakunya ketegangan antara kaum. Akhbar Sunday
Telegraph pada 13 September telah memuatkan penulisan editorial bertajuk “The real
Malaysian Crisis ” iaitu menyebut “some fools who started the mess things up ” yang merujuk
kepada tindakan pemimpin UMNO. Biarpun Lee Kuan Yew menafikan ada membuat kenyataan
tersebut, tetapi Pesuruhjaya Tinggi British Lord Head mempercayai penglibatan Lee Kuan
Yew yang mengilhamkan penulisan rencana tersebut. Selain itu, terdapat kenyataan mendakwa
bahawa kerajaan Persekutuan yang didominasi pemerintahan orang Melayu telah memberikan
layanan tidak adil serta melakukan diskriminasi kepada Singapura dan kaum bukan Melayu di
Malaysia. Kenyataan itu disampaikan kepada pelajar Malaysia di London dan wartawan asing
sehingga ada yang mempercayai perkhabaran tersebut.?® Lee Kuan Yew telah menggunakan
media melalui penulisan akhbar antarabangsa bagi mengkritik pentadbiran Tunku. Kritikan
dan dakwaan tidak benar itu telah menimbulkan kekeliruan dan menjejas pandangan negara
luar terhadap Malaysia.

Provokasi dan Tentangan terhadap Dominasi Politik Melayu

Lee Kuan Yew telah menyentuh hal sensitiviti orang Melayu ketika berucap di hadapan
pelajar Malaysia di London. Reuter mengeluarkan laporan ucapan tersebut yang menyebut,
“Malaysian survives or fails, depending on whether we set out to create a Malaysian nation
or a Malay nation with special rights reserved for Malays” >’ Pemimpin UMNO ratanya tidak
mempercayai penafian Lee Kuan Yew menolak ada mengeluarkan kenyatan yang menyentuh
hak istimewa dan layanan tidak adil pemerintah Melayu terhadap kaum lain. Kecaman yang
disuarakan pemimpin UMNO itu bukan hanya sekadar tuduhan. Tunku mendapati kesan
daripada perbuatan Lee Kuan Yew itu ketika lawatannya di England dan Perancis. Propaganda
Lee Kuan Yew itu telah disebarkan kepada para pelajar-pelajar Malaysia di luar negara.
Sementara itu, wartawan asing juga ketika menemui Tunku telah menunjukkan kepercayaan
dan prasangka bahawa wujudnya layanan tidak adil kepada kaum lain di Malaysia yang
dominasi pemerintahan orang Melayu.?®

24 DO 169/526: Note for the Record, 18 July 1964.

25 DO 169/526: British High Commission, 21 September 1964.

26 Rozeman Abu Hassan, Dasar British terhadap Hubungan Singapura-Malaysia 1959-1969, Penerbit Universiti
Kebangsaan Malaysia, Bangi, 2016, hlm. 256.

27 DO 169/526: British High Commission, 30th September 1964.

28 Antara tuduhan yang timbul mengenai layanan tidak adil terhadap kaum adalah, kerajaan Pusat dituduh
memberikan layanan tidak adil kepada orang Cina dalam setiap bidang. Keputusan penutupan Bank of China
membuatkan peniaga kecil orang Cina terpaksa ditutup. Sila lihat, Rozeman Abu Hassan, 2016, hlm. 256.

Kenyataan Lee Kuan Yew yang menyentuh mengenai hak keistimewaan orang
Melayu dalam ucapannya ketika di London menggambarkan penolakan dan kritikan beliau
terhadap peruntukan tersebut. Pemimpin PAP itu sering kali menunjukkan pandangan tidak
bersetuju terhadap peruntukan hak istimewa. Antaranya ialah dengan mengulangi mengenai
ketiadaan kedudukan istimewa orang Melayu yang tidak diperlukan di Singapura dan sering
mempromosikan ideologi demokrasi sosialis sebagai cara meningkatkan kedudukan orang
Melayu.” Pemimpin politik Melayu tetap berasa sangi terhadap sebarang tindakan Lee Kuan
Yew lebih lagi tindakan pemimpin PAP itu yang menggagaskan perjuangan konsep Malaysian
Malaysia. Pemimpin UMNO mengganggap bahawa hak istimewa orang Melayu mahu ditolak
melalui konsep Malaysian Malaysia yang memperjuangkan idea kesamarataan antara kaum.

Lee Kuan Yew seterusnya dianggap bertindak melampaui batas kerana mengatakan
orang Melayu sebagai kaum pendatang dan kelompok kaum yang baru dibentuk.** Kenyataan
itu dibuat dengan merujuk kepada konteks Tanah Melayu dan Singapura yang mendakwa
bahawa tiada satu daripada 3 kelompok kaum utama sama ada Melayu, Cina dan India yang
menduduki tanah air ini lebih daripada 1000 tahun. Beliau merujuk kepada pengkajian sejarah
yang mengatakan imigrasi Melayu ke “Malaysia” hanya berlaku sekitar 700 tahun lalu dan
kira-kira satu pertiga daripada jumlah orang Melayu di Malaysia pada hari ini merupakan
migrasi dari Indonesia.*! Dengan itu, beliau menegaskan bahawa tiada kaum di Malaysia
termasuk kaum Melayu yang boleh dianggap lebih peribumi. Malah Lee Kuan Yew melakukan
provokasi berlebihan dengan menganggap orang Cina adalah lebih layak dianggap sebagai
peribumi berbanding orang Melayu. “He (Lee) had argued that historically the Malays were
in the main recent intruders and that most of the Chinese had a better claim to be regarded
as the indigenous inhabitants”.** Lebih pula, Lee Kuan Yew dilihat cuba menakutkan orang
Melayu berdasarkan tindakannya berulang kali menyuarakan bilangan orang Melayu yang
tidak lagi melebihi bilangan orang Cina.

Menurut dokumen Jabatan Hal Ehwal Luar New Zealand, menyifatkan tindakan
Lee Kuan Yew mewujudkan tekanan kepada kerajaan telah menyebabkan dirinya melakukan
tindakan yang tidak wajar dan berlebihan. Tindakan berlebihan ini pada sisi lain membuatkan
beliau berasa menyesal kerana telah menjejaskan pandangan yang begitu buruk negara
luar terhadap Malaysia. Provokasi beliau sememangnya begitu mudah mengundang emosi
pemimpin politik Melayu. Keadaan ini berdasarkan, “was inevitably seen by the Malays as
threatening the very basis of their claims to supremacy. Moreover, Lee Kuan Yew public attacks

29 Kuan Yew: Are there enough Malaysians now?, The Straits Times, 1 March 1965, hlm. 20. Ideologi tersebut
dianggap bersesuaian menyelesaikan masalah ketidak seimbangan melibatkan pembangunan ekonomi antara
komuniti. Pembangunan ekonomi berdasarkan demokrasi sosialis diyakini dapat membentuk sebuah masyarakat
yang berkembang melalui pendekatan meningkatkan kemampuan pendapatan keseluruhan masyarakat termasuk
golongan petani dan nelayan. Sila lihat, DO 169/529: Department of External Affairs.

30 DO 169/529: British High Commission, 11 May 1965.

31 Beliau merujuk kepada konteks Tanah Melayu dan Singapura dengan mendakwa bahawa tiada satu daripada
3 kelompok kaum utama sama ada Melayu, Cina dan India yang boleh dianggap lebih peribumi berbanding
kaum lain kerana tiada mana-mana kelompok kaum yang menduduki tanah air ini lebih daripada 1000 tahun.
Begitu juga kaum Melayu, beliau merujuk sejarah berdasarkan imigrasi Melayu ke “Malaysia” di mana hanya
berlaku sekitar 700 tahun lalu dan kira-kira satu pertiga daripada jumlah orang Melayu di Malaysia pada hari
ini merupakan migrasi dari Indonesia. Sila lihat, DO 169/529: Guardian, Malaysian animosity in open again:
plans for united opposition, 1 May 1995.

32 DO 169/529: N. Pritchard, Relations between Kuala Lumpur and Singapore, 3 March 1965.

on the Malay “ultras” and the Federal Government’s concept of a “Malay Malaysia”.3
Sehubungan itu, tindakan Lee Kuan Yew ini telah meningkatkan kemarahaan dan ketegangan
konflik melibatkan pemimpin politik Melayu. Malah lebih meyakinkan bahawa perjuangan
konsep Malaysian Malaysia mahu mencabar hak istimewa orang Melayu.**

Perjuangan Konsep Malaysian Malaysia dan Penubuhan Malaysian Solidarity Convention
(MSQC)

Perjuangan konsep Malaysian Malaysia merupakan reaksi daripada rentetan konflik politik
antara PAP di Singapura dan kerajaan Pusat. Konflik antara dua pihak ini mula ketara
setelah penyertaan PAP dalam Pilihan Raya Persekutuan 1964. Tindakan Lee Kuan Yew
memungkiri perjanjian agar tidak terlibat dalam politik Persekutuan telah menimbulkan reaksi
permusuhan pemimpin UMNO. Pemimpin PAP dan UMNO saling membalas provokasi
sehingga mencetuskan ketegangan politik. Hasrat memulihkan kepentingan Singapura tetap
diteruskan Lee Kuan Yew yang menggunakan perjanjian political disengagment sebagai
peluang. Political disengagement merupakan satu bentuk persetujuan antara PAP dan kerajaan
Pusat untuk berada dalam tempoh bertenang dan mengelak daripada menimbulkan sebarang
konflik. Dalam tempoh ini juga terdapat usaha untuk mewujudkan persefahaman antara dua
belah pihak bagi membentuk perdamaian dan kerjasama. Akan tetapi hasrat Lee Kuan Yew
memulihkan kepentingan Singapura dengan menuntut pemberian hak autonomi lebih luas
iaitu melibatkan penyerahan bidang kuasa peraturan kewangan dan percukaian serta bidang
kuasa keselamatan dalam negeri ini tidak dapat diterima pemimpin kerajaan Pusat.> Usaha
membentuk perjanjian political disengagement yang memuaskan dua belah pihak menghadapi
kebuntuan dan akhirnya Tunku enggan melayan sebarang tuntutan daripada Lee Kuan Yew.
Maka itu, pemimpin PAP mula mengambil pendekatan untuk menambahkan lagi bentuk
provokasi dan tekanan kepada kerajaan Pusat dengan menggagaskan idea konsep Malaysian
Malaysia.

Konsep Malaysian Malaysia merupakan sebuah idea yang mengangkat pembentukan
negara bercorak kepelbagaian kaum yang menolak politik perkauman dan menolak sebarang
penguasaan sesuatu kelompok atau kaum tertentu. Secara asasnya, Malaysian Malaysia
merupakan sebuah konsep ke arah pembinaan negara bangsa Malaysia yang menyediakan
matlamat pembentukan satu bentuk bangsa tunggal, bahasa kebangsaan, penolakan politik
perkauman dan kesamarataan berdasarkan prinsip demokrasi. Konsep ini dijelmakan sebagai
idea untuk menyatukan rakyat Malaysia yang bercorak pelbagai kaum agar dapat keluar
daripada lingkungan perkauman dan perbezaan agama. Malaysian Malaysia secara asasnya
dilihat sebagai idea Lee Kuan Yew dalam membangunkan sebuah negara bangsa atau
bangsa idaman bagi Malaysia. Biarpun Malaysian Malaysia memiliki idea membangunkan
negara bangsa dan dianggap sebagai konsep yang bersesuaian dalam membentuk penyatuan
masyarakat yang terdiri daripada pelbagai latar kaum dan agama. Secara hakikatnya, Malaysian

33 DO 169/530: Guidance Survey 19/65. Malaysia: Federal/State Relations.
34 DO 169/530: Guidance Survey 19/65. Malaysia: Federal/State Relations.
35 Mohd Samsudin, 2016, him. 315.

Malaysia merupakan rentetan konflik antara PAP dan kerajaan Pusat yang digagaskan Lee
Kuan Yew sebagai usaha menambahkan bentuk tekanan kepada UMNO dan politik Melayu.3¢

Konsep Malaysian Malaysia dijadikan sebagai provokasi atau lawan kepada idea
politik Melayu dengan mengagaskan sebuah idea yang mengangkat kepentingan politik bukan
Melayu. Lee Kuan Yew bermatlamat mahu memecahkan dominasi politik Melayu menerusi
konsep ini. Dominasi Melayu yang terdapat dalam politik Persekutuan mendorong kesukaran
bagi Lee Kuan Yew untuk berada dalam kerajaan Pusat sama ada dengan membentuk kerjasama
bersama UMNO atau bergerak secara bersendiri.’” Justeru itu, sebuah gabungan melibatkan
parti-parti pembangkang di Malaysia telah diusaha bagi memperkuatkan tekanan kepada
kerajaan Pusat dan memecahkan dominasi politik Melayu dengan terdapatnya sokongan kuat
terhadap konsep Malaysian Malaysia. Usaha tersebut terhasil dengan pembentukan sebuah
gabungan yang dikenali sebagai Malaysian Solidarity Convention (MSC) atau Perhimpunan
Setiakawan Malaysia telah dibentuk secara rasmi pada 9 Mei 1965. Gabungan ini terdiri
daripada People s Action Party (PAP), United Democratic Party (UDP), People's Progressive
Party (PPP), Sarawak United Peoples’ Party (SUPP) dan Parti Machinda. Pembentukan
gabungan ini telah digerakkan oleh Lee Kuan Yew dan Toh Chin Chye yang berperanan
mendapatkan sokongan kalangan parti-parti pambangkang lain.*®

Konsep Malaysian Malaysian yang memperjuangkan pembentukan negara bercorak
kepelbagaian kaum dalam bersama mengangkat kepentingan politik bukan Melayu ini berjaya
menarik sokongan parti-parti pembangkang lain terutamanya dikalangan parti bercorak
pelbagai kaum. Penglibatan dan sokongan parti-parti politik berbentuk pelbagai kaum dalam
MSC ini dibimbangi kerana mampu mencabar atau memecahkan dominasi politik Melayu
dan mengancam kepentingan orang Melayu. Lee Kuan Yew dikenali mempunyai strategi
politik yang licik bagi mencapai sesuatu. Dalam situasi ini, beliau menggunakan rancangan
penubuhan MSC yang memperjuangkan konsep kepelbagaian kaum sebagai bentuk ancaman
kepada idea politik Melayu.’® Matlamatnya adalah bagi mengancam Kerajaan Pusat agar
memenuhi kepentingan Singapura dengan tuntutan penyerahan kuasa autonomi yang lebih
besar terutama sekali kawalan penuh terhadap bidang kuasa keselamatan dalaman.*® Pemimpin
politik Melayu merasai ancaman tersebut dan sedar tujuan konsep tersebut untuk memecahkan
dominasi politik Melayu. Tun Razak menyifatkan, “Perjuangan mewujudkan ‘Malaysian
Malaysia’, sebenarnya ialah perjuangan melawan UMNO dan orang-orang Melayu”.*!

Reaksi dan Pendekatan Pemimpin Umno

Matlamat mendapatkan kepentingan Singapura telah mempengaruhi tindakan Lee Kuan Yew
melancarkan tekanan politik kepada kerajaan Pusat. Tindakan tersebut menimbulkan reaksi

36 Muhammad Hafiz Isa dan Mohd Samsudin, Malaysian Solidarity Convention (MSC): Pembentukan dan
Perjuangan terhadap konsep Malaysian Malaysia, 1965-1966, Akademika 91(3), 2021, hlm. 46.

37 DO 169/530: Meeting between Prime Minister and Tunku Abdul Rahman, Brief for the Prime Minister.

38 Muhammad Hafiz Isa dan Mohd Samsudin, 2021, him. 43.

39 DO 169/529: N. Pritchard, Relations between Kuala Lumpur and Singapore, 3 March 1965.

40 DO 169/529 No. 360: Relations with Singapore, 4 March 1965.

41 Pertubuhan Melayu Bersatu, UMNO 20 Tahun, Pemisahan Singapura dari Malaysia, oleh Tun Abdul Razak bin
Hussein, Ogos 1966, him. 11.

kalangan pemimpin UMNO sehingga mengundang konflik politik antara parti itu dengan
PAP. Secara umumnya, timbul reaksi kekecewaan, kemarahan, kebimbangan dan ancaman
iaitu merupakan reaksi kolektif pemimpin UMNO terhadap tindakan Lee Kuan Yew yang
mencetuskan provokasi secara berlebihan. Terdapat reaksi dan pandangan yang senada
terutamanya berikutan tindakan pemimpin Singapura itu yang sering menyentuh sensitiviti
orang Melayu dan bermatlamat memecahkan dominasi politik Melayu. Muncul dua reaksi dan
pendirian berbeza kalangan kepimpinan UMNO dalam mengambil pendekatan menghadapi
provokasi Lee Kuan Yew. Pendirian pemimpin UMNO terbahagi kepada dua iaitu berdasarkan
kalangan pemimpin utama UMNO dan kumpulan pemimpin “ultra” dalam UMNO.

Kumpulan Pemimpin “Ultra” dalam UMNO
Serangan Anti-PAP dan Anti-Lee Kuan Yew

Keputusan PAP menyertai pilihan raya Persekutuan 1964 telah mengundang reaksi negatif
pemimpin UMNO yang menganggap tindakan tersebut merupakan langkah mencabar
kedudukan Perikatan sebagai kerajaan Pusat. Tindakan Lee Kuan Yew mengingkari perjanjian
yang pernah bersetuju untuk tidak terlibat dalam politik Persekutan merupakan isyarat yang
jelas tentang sikap pemimpin PAP itu. Lee Kuan Yew dilihat sebagai seorang ahli politik
bercita-cita besar yang tidak hanya mahu berada dalam lingkungan politik Singapura. Beliau
memiliki cita-cita mengembangkan pengaruh politiknya secara lebih meluas untuk dilihat
sebagai pemimpin nasional. Karakter politik Lee Kuan Yew itu dicatatkan dalam dokumen
Jabatan Hal Ehwal Luar New Zealand, “he has looked more like the national opposition leader
or even the Prime Minister of an independent sovereign government than the chief executive
officer of one state, albeit the most important, in the federation”.**

Penyertaan PAP dalam pilihan raya Persekutuan telah mencetuskan konflik yang
ketara dengan timbulnya reaksi permusuhan, kebimbangan dan ancaman kalangan pemimpin
politik Melayu. Reaksi negatif tersebut lebih meningkat dengan pendirian Lee Kuan Yew yang
tetap mahu meletakkan penglibatan PAP ke dalam politik Persekutuan. Terdapat kebimbangan
pemimpin UMNO terhadap PAP yang dilihat berpotensi mendapatkan sokongan orang Melayu
di negeri Persekutuan Tanah Melayu. Kebimbangan bersandarkan kepada kejayaan PAP
mendapatkan sokongan orang Melayu di Singapura yang berjaya mendapat sokongan lebih
baik berbanding parti Pertubuhan Kebangsaan Melayu Bersatu Singapura (SUMNO). PAP
memenangi enam buah kerusi yang memiliki ramai pengundi Melayu di Singapura. Maka,
keadaan demikian menimbulkan ancaman kepada UMNO yang merasakan PAP mampu
memecah dan mengalihkan sokongan orang Melayu yang selama ini menumpukan sokongan
kepada mereka.** Pesuruhjaya Tinggi British di Malaysia, Lord Head menyifatkan potensi PAP
yang mampu menggugat kuasa politik UMNO terhadap orang Melayu merupakan faktor utama
mendorong parti tersebut memusuhi PAP. Maka itu, berlaku tindak balas daripada pemimpin

UMNO berdasarkan “desire either get rid of Lee or ensure he stops wooing Malay vote”.**

42 DO 169/530: Guidance Survey 19/65. Malaysia: Federal/State Realtions.
43 DO 169/527: Sir Saville Garner, K.C.M.G., Commonwealth Relations Office, London., 21% September 1964.
44 DO 169/527: Telegram no. 1362 to Commonwealth Relations Office, 3 August 1964.

Kebimbangan seterusnya wujud berikutan potensi besar PAP dalam menerima
sokongan daripada orang bukan Melayu di Persekutuan Tanah Melayu. Berdasarkan kempen
pilihan raya Persekutuan, PAP telah menggerakkan usaha memenangi sokongan penduduk
bukan Melayu di kawasan bandar terutamanya untuk dilihat sebagai perlindung kepentingan
orang Cina. Meskipun tidak mendapat kejayaan yang baik dalam pilihan raya. Sambutan orang
ramai ketika kempen PAP dilihat sebagai petanda bahawa parti ini memiliki potensi besar
dalam meraih pengaruh politik bukan Melayu di Persekutuan Tanah Melayu.* Ancaman juga
hadir berikutan perjuangan PAP sebagai parti pelbagai kaum yang memberi cabaran kepada
UMNO dalam mempertahankan idea politik Melayu. Wujud pandangan bahawa penyertaan
PAP dalam pilihan raya ini adalah tidak lebih seperti sebuah parti berbentuk komunal Cina
dan mengganggu keharmonian kaum di Malaysia. Bagi pemimpin UMNO, kempen PAP
telah membangkitkan perjuangan kepentingan bukan Melayu terutamanya orang Cina secara
berlebihan sehingga membatasi toleransi persefahaman kaum seperti mana konsep yang
disepakati dalam Perikatan.*

Tindakan Lee Kuan Yew mula terlibat dalam pilihan raya Persekutuan telah
memulakan sebuah ancaman sebenar kepada UMNO. Wujud keperluan untuk mengekang
kemaraan PAP yang dilihat mampu menghadirkan ancaman dan kesukaran kepada UMNO
terutamanya dalam pilihan raya Persekutuan 1969 akan datang.*” Keadaan ini telah mendorong
sekumpulan pemimpin UMNO pusat bersama SUMNO melancarkan kempen anti PAP dan
anti-Lee Kuan Yew di Singapura.*® Serangan ini dilancarkan sebagai tindak balas penglibatan
PAP dalam pilihan raya Persekutuan dan bermatlamat menghalang cita-cita parti tersebut
mengembangkan kedudukan diperingkat pusat dan mahupun di Singapura. Pemimpin pusat
terdiri daripada kumpulan pemimpin yang disebut sebagai “ultra” Melayu dalam UMNO
menjadi penggerak utama dalam serangan politik ini. Gelaran “ultra” Melayu ini digunakan
Lee Kuan Yew dalam mendakwa mengenai kewujudan kumpulan pemimpin dalam UMNO
yang bersikap cauvinis dan ekstremis dalam perjuangan politik Melayu. Pemimpin UMNO
seperti Syed Jaafar Albar, Senu Abdul Rahman dan Mahathir Mohamed yang sentiasa memberi
penentangan keras terhadap kepentingan politik bukan Melayu telah disebut sebagai “ultra”
Melayu.* Mereka ini merupakan kelompok pemimpin muda dalam UMNO yang mempunyai
pengaruh dalam bahagian pergerakan Pemuda UMNO.

Serangan anti-Lee Kuan Yew dan anti-PAP telah menggunakan kemarahan orang
Melayu Singapura yang tidak berpuas hati dengan perancangan kerajaan Singapura melakukan
pembinaan perumahan baru dan penempatan semula penduduk sebagai isu politik.*° Serangan

45 DO 169/529: Increasing Malay-Chinese Rivalry in Malaysia, 9 April 1965.

46 DO 169/529: Increasing Malay-Chinese Rivalry in Malaysia, 9 April 1965.

47 Jugatimbul kebimbangan sekiranya Lee Kuan Yew menyebarkan ideologi perjuangan PAP di Sabah dan Sarawak.
Sila lihat, DO 169/527: Sir Saville Garner, K.C.M.G., Commonwealth Relations Office, London., 21* September
1964.

48 DO 169/526: Note for the Record, 18 July 1964.

49 DO 169/526: Brief for the Prime Minister Talk wih the Tunku on Merdeka Day, 6™ August 1964. Dalam
ucapannya, Lee Kuan Yew sempat mengkritik kelemahan dasar kerajaan yang gagal sehingga mengambil cara
lain iaitu membebankan Singapura melalui dasar cukai. Kritikan disuarakan, “For instance, if really Malaysia
is going bankrupt, really is very short of money, and you want to take 60% of Singapore money instead of 40%,
let us hear the reasons.” Sila lihat, DO 169/528: Transcript of Prime Minister’s Lee Speech at the Mass Rally
at the 6" M.S. Upper Serangoon Road Market, during his visit to the Punggol Constituency on Sunday, the 24™
of January 1965.

ini digerakkan bertujuan melemahkan kedudukan PAP dan meningkatkan imej SUMNO dalam
berusaha meraih kembali sokongan orang Melayu Singapura. SUMNO telah menggerakkan
peranan melakukan kempen berbentuk anti-PAP dengan membangkitkan dakwaan bahawa
wujudnya diskriminasi terhadap orang Melayu Singapura dalam pentadbiran Lee Kuan Yew.’!
Seterusnya, UMNO menguar-uarkan pelaksanaan hak istimewa orang Melayu di Singapura
bagi meraihkan sokongan orang Melayu di Singapura untuk mengalihkan sokongan kepada
SUMNO.*? Isu tersebut juga dibangkitkan untuk mewujudkan tekanan kepada PAP. Hal ini
kerana peruntukan hak istimewa tidak diterima pelaksanaannya bagi orang Melayu Singapura
sebagaimana telah diperakui dalam perjanjian Pembentukan Malaysia. Berdasarkan situasi
ini, pemimpin PAP Toh Chin Chye menjangkakan akan wujud keinginan orang Melayu di
Singapura yang mahukan pelaksanaan hak istimewa.>

Menjelang Mei 1964, akhbar-akhbar Melayu seperti Utusan Melayu telah
memuatkan banyak penulisan yang tertumpu kepada isu diskriminasi terhadap Orang Melayu
di Singapura.’* Akhbar Melayu memuatkan penulisan yang bermotif untuk menyerang
pentadbiran Lee Kuan Yew di Singapura dan bersifat anti-Cina.>> Ahmad bin Haji Taff,
Timbalan Pengerusi SUMNO telah membuat kenyataan dalam Utusan Melayu yang menyeru
Kerajaan Pusat untuk menyelamatkan orang Melayu Singapura.*® Serangan terhadap PAP ini
seterusnya membawa kepada penganjuran sebuah konvensyen secara terbuka oleh SUMNO
di Singapura pada 12 Julai. Konvensyen ini dihadiri pemimpin UMNO pusat dan beberapa
parti dan pertubuhan Melayu lain iaitu wakil pemimpin PAS, Peninsula Malay Union (PMU),
Parti Rakyat Singapura dan Kesatuan Melayu Singapura.’

Syed Jaafar Albar merupakan pemimpin utama yang menggerakkan kempen anti-PAP
dan anti Lee Kuan Yew. Menerusi konvensyen ini, beliau begitu dominan dalam membuat
ucapan yang membangkitkan kemarahan orang Melayu terhadap pemimpin PAP.*® Dalam
ucapannya, Syed Jaafar Albar menawarkan jaminan bahawa UMNO akan melindungi orang
Melayu di Singapura dan menyeru untuk bersatu menentang PAP serta memperjuangkan hak
orang Melayu.*® Lord Head menyuarakan kebimbangan terhadap kesan tindakan ini yang
dapat menimbulkan ketegangan antara kaum. “I do not think that he should even have been
allowed to do this because although object was political, namely to detach Malay votes from
Lee Kuan Yew effect was obviously bound to be divisive and destructive and likely to stir up
trouble”.®® Selain itu, terdapat ucapan oleh Hassan Adli, naib presiden PAS yang menuduh

50 Pada awal Mei 1964, orang Melayu berasa marah kerana penempatan mereka yang melibatkan di Jalan Java,
Jalan Palembang, Kallang West Coast dan Kampong Bedung telah diarahkan berpindah. SUMNO membela
penduduk Melayu yang terlibat dan mengambil peluang terhadap isu tersebut dengan mengkritik kerajaan
Singapura. Sila lihat, Mohd Samsudin, 2016, hlm. 310.

51 DO 169/527: Telegram no. 1301, Personal for Secretary of State from Head, 22" July 1964.

52 DO 169/527: Note for the Records, 20" July 1964.

53 Albert Lau, 1998, hlm. 136.

54 Mohamed Noordin Sopie, From Malayan Union to Singapore Separation. Political Unification in the Malaysia

55 DO 169/527: Telegram no. 1301, Personal for Secretary of State from Head, 22" July 1964.

56 Albert Lau, 1998, hlm. 139.

bahawa Lee Kuan Yew merancang menjadikan Singapura seperti negara Israel di Asia
Tenggara dengan menghapuskan orang Melayu yang merupakan umat Islam di Singapura.®!
Kenyataan ini telah membangkitkan kemarahan orang Melayu. Perkembangan yang berlaku
ini memberi kesan kepada PAP, Lee Kuan Yew menyifatkan konvensyen yang dianjurkan
SUMNO sebagai “with considerable restraint” %

Desakan Tindakan Tegas terhadap Lee Kuan Yew

Tindakan Lee Kuan Yew mencetuskan provokasi yang menyentuh sensitiviti orang Melayu
tidak dapat diterima pemimpin UMNO. Reaksi terhadap Lee Kuan Yew bukan sahaja timbul
berikutan pendiriannya yang melakukan campurtangan dalam politik Persekutuan. Malah
timbul reaksi kemarahan yang meningkat berdasarkan tindakan provokasi yang berlebihan
terhadap orang Melayu. Pemimpin seperti Senu Abdul Rahman dan Syed Jaafar Albar
merupakan kelompok pemimpin muda yang telah mempengaruhi pergerakan Pemuda UMNO
untuk sentiasa berada dibarisan hadapan dalam memberikan reaksi balas sepanjang konfrontasi
bersama Lee Kuan Yew. Pemuda UMNO yang diterajui Senu Abdul Rahman pada tempoh
ini juga sebenarnya memiliki pengaruh besar dalam parti yang dapat memberi tekanan kepada
Tunku. Hal ini kerana terdapat perbezaan melibatkan pendirian Tunku dan kumpulan Pemuda
UMNO yang lebih bertindak agresif. Pendirian tegas dan agresif ini membuatkan kumpulan
pemimpin “ultra” mendapat sokongan kuat Pemuda UMNO. Lantas kelompok ini mendapat
banyak sokongan dan memiliki pengaruh besar dalam UMNO.®

Tekanan telah diberikan kepada Tunku sebagai presiden parti dan Perdana Menteri Malaysia
untuk mengambil tindakan keras terhadap Lee Kuan Yew termasuk mendesak kerajaan
melakukan penahanan politik ke atas pemimpin PAP itu. Tuntutan itu disuarakan Pemuda
UMNO yang berhimpun di luar Dewan Masyarakat Kampung Dato’ Keramat pada 12 Mei.
Reaksi kemarahan telah ditunjukkan kumpulan peserta yang bertindak membakar patung
Lee Kuan Yew. Selain itu, dilaporkan berlakunya piket oleh sekumpulan orang Melayu pada
16 Mei 1965. Tujuan piket bagi menunjukkan penentangan dan menuntut tindakan tegas
daripada Kerajaan Pusat. Piket tersebut ditujukan semasa ketibaan Tunku yang merasmikan
persidangan UMNO di bangunan Agensi Bahasa dan Kesusasteraan. Terdapat poster yang

e

meluahkan protes iaitu antaranya, “Suspend Singapore s Constitution”, “Detain Lee Kuan

Yew” dan “Make Singapore a Second Kerala”.*

Desakan agar kerajaan mengambil tindakan terhadap Lee Kuan Yew telah diusulkan
Pemuda UMNO dalam persidangan Perhimpunan Agong UMNO pada 15 dan 16 Mei 1965.
Pemuda UMNO telah mengusulkan perkara tersebut dalam persidangan dan membahaskan
tindakan. Dalam perbahasan, kekesalan disuarakan kepada Kerajaan Pusat yang diangggap

61 Mohd Samsudin, 2016, hlm. 310.

62 Ahli jawatankuasa SMAC terdiri daripada 23 orang ahli di mana majoritinya merupakan ahli UMNO pusat,
pengerusi dan setiausaha SUMNO, wakil pemimpin PAS, Singapore People’s Alliance (SPA) dan setiausaha
PMU iaitu Isa Zain. Sila lihat, Albert Lau, 1998, hlm. 151.

63 DO 169/529: British High Commission, 11 May 1965.

64 Rozeman Abu Hassan, 2016, hlm. 249-250.

terlalu berlembut dengan pemimpin Singapura itu.%> Seorang ahli jawatankuasa Pemuda
menuntut kerajaan Pusat mengambil tindakan tegas terhadap Lee Kuan Yew sebelum orang
Melayu hilang sabar atas tindakan Lee Kuan Yew yang telah menghiris hati orang Melayu.
Desakan sama juga disuarakan pembahas lain, “Tetapi jika kerajaan pusat sendiri tidak mahu
menyedari penghargaan yang diberikan oleh pemuda-pemuda ini, maka akibatnya amat buruk,
kerana mungkin pemuda-pemuda sendiri akan bertindak secara liar”. Seorang lagi wakil
Pemuda UMNO dari Bukit Tinggi mempertikaikan sikap berlembut Kerajaan Pusat yang tidak
mengenakan sebarang tindakan ke atas Lee Kuan Yew. Perbahasan dinyatakan, “kenapa dia
(Lee) dibenarkan melawat ke Moscow? Kalau Boestamam dan Ishak boleh disimpan (ditahan)
kenapa dia terlalu diberi muka?”.% Tindakan tegas dituntut berikutan tindakan Lee Kuan Yew
yang dianggap melampaui batas kerana menyentuh sensitiviti kaum. Disebut bahawa kesan
tindakan pemimpin PAP itu mampu menyebabkan pergaduhan antara kaum. Justeru itu, satu
resolusi telah diluluskan iaitu mendesak Kerajaan Pusat menahan Lee Kuan Yew. Juga terdapat
desakan agar kerajaan mengenakan tindakan pengharam ke atas PAP.

Pemimpin Utama UMNO

Pemimpin utama UMNO antaranya Tunku Abdul Rahman, Tun Razak dan Tun Dr. Ismail
sebaliknya bersikap sederhana dengan mengambil pendekatan berhati-hati dalam menilai
tindakan ke atas Lee Kuan Yew. Pendirian ini tidak bermaksud bahawa kalangan pemimpin
utama UMNO bersetuju dengan tindakan pemimpin Singapura itu dan memikirkan langkah
yang perlu diambil. Sikap Lee Kuan Yew yang sering menentang dasar kerajaan Pusat dan
menimbulkan konflik telah mengundang reaksi kekecewaan dan kemarahan Tunku. Perkara
tersebut membuatkan Tunku pernah mencadangkan pemisahan sebagai satu-satunya langkah
bagi mengelak konflik secara berterusan. Tunku mengungkapkan perkataan pemisahan buat
pertama kali melalui ucapannya pada 9 Disember 1964 di majlis Universiti Malaya Singapura;

On the other hand, should Singapore choose to make politics the main springboard,
then I am afraid it will invite trouble and with trouble conditions in Malaysia will
suffer. If the politicians of various colours and tinges and flashes in Singapore
disagree with me the only solution ia a breakaway, but what a calamity that would
be for Singapore and Malaysia.®’

Perkhabaran awal mengenai usaha pembentukan gabungan parti-parti pembangkang
yang dikenali sebagai Malaysian Solidarity Convention (MSC) juga mengundang reaksi
kekecewaan. Sebelum pembentukan MSC, perkhabaran awal mengenai rancangan Lee Kuan
Yew membentuk sebuah gabungan politik melibatkan pertemuan dengan wakil pemimpin
politik pembangkang pada 12 Februari 1965 bukanlah sesuatu yang rahsia. Tunku dan
kalangan pemimpin utama Kerajaan Pusat lain sudah mengetahui perkara tersebut. Namun
begitu tiada kritikan secara terus dikeluarkan oleh Tunku atau mana-mana pemimpin utama

65 DO 169/529: British High Commission, 11 May 1965.
66 Kuan Yew ‘teruk’ dalam Sidang Pemuda, Berita Harian, 15 Mei 1965, hlm. 5.
67 Mohd Samsudin, 2016, him. 319.

Kerajaan Pusat pada tempoh itu. Sebaliknya Tunku hanya mengecam tindakan berlebihan
Lee Kuan Yew dalam mengkritik kerajaan Pusat. Tindakan pemimpin Singapura itu dikatakan
kontradik dengan persefahaman yang pernah dipersetujui sebelum penubuhan Malaysia.
Persetujuan melibatkan syarat kedudukan Singapura, soal dominasi politik Melayu dan
tidak terlibat dalam politik Persekutuan. Kritikan hanya dibuat pada 17 April 1965 iaitu
ketika pertemuan konvensyen parti Perikatan di Singapura. Tunku menyentuh kenyataan
Lee Kuan Yew mengenai pembentukan sebuah gabungan politik yang kononnya bertujuan
membangkitkan kembali prinsip asas pembentukan Malaysia yang dibincangkan sebelum ini
dalam Malaysian Solidarity Convention Committee (MSCC). Tunku mempertikaikan tindakan
tersebut, disebut dalam ucapannya “This constitution had been agreed to after a careful study
had been made by the Solidarity Committee of which Lee Kuan Yew was a member, by the
Cobbold Commission and by the Intter-Governmental Committee”.%

Pemimpin utama UMNO seperti Tun Razak juga tidak terlepas daripada memberikan
reaksi. Beliau mengecam tindakan Lee Kuan Yew menggagaskan konsep Malaysian Malaysia
yang dikatakan tidak berniat untuk menentang hak keistimewaan orang Melayu. Tun Razak
menyuarakan pandangan tersebut dalam perbahasan parlimen. Kenyataannya;

There is no need for him to sweeten the feelings of the Malays and the natives by
saying that he supports the National language and Article 153 of the Constitution,
i.e., the special position of the natives and of the Malays, when in actual fact he
continuously, by words and deeds, undermines these two fundamentals.®®

Lee Kuan Yew dikecam agar tidak melindungi matlamat sebenar iaitu berhasrat
menentang peruntukan hak istimewa Melayu dan bahasa Melayu sebagai bahasa kebangsaan.
Perihal konsep Malaysian Malaysia ini turut mengundang reaksi daripada Tun Dr. Ismail.
Konsep yang digagaskan pemimpin Singapura itu disifatkan hanya bermatlamat memenuhi
kepentingan politik peribadi dan PAP. Kenyataan ini juga dibuat dalam perbahasan parlimen;

PAP pada masa sebelum Malaysia berkeras mahu kedudukan yang istimewa supaya
kerajaan SG diberi taraf yang sama dengan kerajaan Pusat. Tetapi apabila kehendak
mereka ini tidak diperolehi, PAP telah menjalankan kempen menentang kerajaan
Pusat. Inilah orangnya yang sekarang ini melaung hendakkan Malaysian Malaysia.”

Tun Dr. Ismail pada sebelum ini merupakan pemimpin yang optimis terhadap peluang
kerjasama kerajaan Pusat dengan Lee Kuan Yew. Namun begitu, sikap Lee Kuan Yew yang
sering menimbulkan provokasi dalam usaha menuntut kepentingan Singapura membuatkan
Tun Dr. Ismail berasa hilang sabar dengan sikap pemimpin PAP itu. Beliau juga tidak dapat
berkompromi dengan tuntutan Lee Kuan Yew untuk menyerahkan kuasa keselamatan dalam
negeri dan kawalan polis secara sepenuhnya kepada Singapura.Perkara demikian membuatkan
Tun Dr. Ismail mula mengubah pandangannya, “Ismail felt that he had been let down by
Lee in front of his more sceptical colleagues, who jeer at him for supposing that Lee will

68 DO 169/529: Speech by Y.T.M. Tunku Abdul Rahman Putra Al-Haj, Chairman, Malaysian Alliance Party, at
the Malaysian Alliance Convention on 17.4.1965.

69 Parliamentary Debates: Dewan Rakyat Official Report, Vol. II, No. 5, 3 June 1965, him. 1007.

70 Dr. Ismail: Dongeng Lee, Berita Harian, 1 Jun 1965, hlm. 5.

ever stand by his side of a bargain”’”' Dapat disimpulkan bahawa terdapat pandangan reaksi
secara kolektif melibatkan pemimpin UMNO yang berasa kurang senang dengan Lee Kuan
Yew. Walau bagaimanapun, pemimpin utama UMNO menolak tindakan tegas yang boleh
memberi kesan kepada UMNO dan kerajaan Pusat seperti menahan Lee Kuan Yew dan
mengharamkan PAP.”

Mengenai tuntutan Pemuda UMNO dalam Persidangan Agong UMNO yang
mengusulkan tindakan tegas terhadap Lee Kuan Yew. Tunku berucap sebagai Presiden ketika
persidangan mengatakan pendirian tidak bersetuju untuk mengambil tindakan menahan Lee
Kuan Yew. Dalam ucapannya, beliau mengambil pendekatan menenangkan perwakilan yang
mendesak Lee Kuan Yew ditahan. Tun Dr. Ismail menyokong pandangan Tunku dengan
mengemukakan alasan bahawa penangkapan tidak boleh dikenakan selagi Lee Kuan Yew tidak
menggunakan tindakan kekerasan dalam serangannya. Berkata lagi, “Lee had in fact confined
his attacks to speeches and it would be wrong to ban the PAP or detain Lee, as Malaysia was
a democratic nation”.”® Tambah pula, dijelaskan bahawa penahanan atau pengharaman PAP
akan mendedahkan kelemahan UMNO yang boleh dieksplotasi Lee Kuan Yew dan partinya.
Tun Dr. Ismail berkata, “...if we detain People s Action Party or ban the People s Action party
it will mean that as a big political party we have admitted defeat”.™

Maka, desakan untuk mengambil tindakan menahan Lee Kuan Yew dianggap tidak
wajar. Tambah pula, penangkapan tersebut dinilai akan lebih mengundang pandangan buruk
kepada kerajaan Pusat dan memberikan kelebihan kepada Lee Kuan Yew. Tindakan tersebut
akan mengundang kritikan negara luar terutamanya dari Australia dan New Zealand, serta
merosakkan reputasi Malaysia dalam mendapatkan sokongan negara-negara Afro-Asia. Oleh
itu, Kerajaan Pusat akan menanggung kesan risiko yang besar jika penahan Lee Kuan Yew
dilakukan. Penangkapan Lee Kuan Yew juga mampu mengundang kepada ketidakstabilan
politik dan menambah konflik antara kaum. Pemimpin Singapura itu memiliki sokongan dan
pengaruh yang kuat sebagai pemimpin orang Cina. Maka, penangkapan dijangka menimbulkan
ketidakpuasan hati orang Cina yang menyangka penangkapan tersebut berkaitan dengan
sentimen dominasi Melayu yang ditimbulkan Lee Kuan Yew.”

Langkah Menyingkirkan Singapura

Konflik antara PAP dan kerajaan Pusat telah berlarutan sehingga berada ditahap membimbangkan
kerana turut sama mengheret ketegangan antara kaum. Kepentingan menyelesaikan konflik
politik dan memulihkan semula ketegangan antara kaum telah mendorong kerajaan Pusat
menerima permintaan Lee Kuan Yew untuk mengadakan perbincangan. Justeru itu, sebuah
pertemuan melibatkan Lee Kuan Yew dan Tun Razak telah diadakan pada 29 Jun 1965.
Namun begitu, pertemuan ini masih tidak menghasilkan kesepakatan antara dua belah pihak
bagi memulihkan.

71 DO 169/526: British High Commission, 29 December 1964.

72 DO 169/529: N. Pritchard, Relations between Kuala Lumpur and Singapore, 3 March 1965.
73 DO 169/529: British High Commission, 11 May 1965.

74 Rozeman Abu Hassan, 2016, hlm. 256.

75 DO 169/530: Conversation with S.L.O. Kuala Lumpur, 9 July 1965.

Berdasarkan pertemuan itu, Tun Razak menyifatkan Lee Kuan Yew tidak
menunjukkan tujuan yang mahu memulihkan keadaan dengan mencapai penyelesaian bersama.
Permintaan pemimpin Singapura itu untuk menyingkirkan kumpulan ‘ultra’ dalam UMNO
sebagai langkah memulihkan hubungan tidak dapat diterima Tun Razak. Beliau menolak
permintaan tersebut dan menegaskan Lee Kuan Yew perlu meletakkan kepercayaan kepada
kepimpinan UMNO bagi mahu memulihkan konflik politik.”® Tun Razak menjelaskan Lee
Kuan Yew sebagai pemimpin sombong yang hanya menyalahkan kumpulan ‘ultra’ dalam
UMNO tanpa mengakui kesalahannya menimbulkan suasana ketegangan yang mengheret
isu perkauman.”’ Malah Kuan Yew dalam pertemuan ini enggan memberi jaminan untuk
tidak mengeluarkan kenyataan menyentuh emosi orang Melayu dan mencampuri hal dalaman
UMNO. Pertemuan ini gagal mencapai kesepakatan untuk menyelesaikan konflik politik
ekoran pendirian Lee Kuan Yew yang tidak dapat diterima Tun Razak.”

Pertemuan tersebut dianggap sebagai peluang terakhir pintu rundingan dan sikap
bersabar kerajaan Pusat terhadap Lee Kuan Yew. Sementara itu, kesan tidak puas terhadap
Lee Kuan Yew mendorong desakan daripada Pemuda UMNO agar Tun Razak tidak menerima
permintaan pemimpin Singapura itu mengadakan pertemuan. Lee Kuan Yew dituntut untuk
meminta maaf kepada orang Melayu terlebih dahulu.” Selepas pertemuan itu, akhbar Malaya
Merdeka pada 2 Julai 1965 menyiarkan tulisan bertajuk “Pergi Jahanam Lee Kuan Yew”
menyampaikan mesej agar Tun Razak atau Tunku tidak lagi bertemu dengan Lee Kuan Yew.*
Namun Tun Razak menyatakan pertemuan tersebut diterima bagi mendengar dan memberi
peluang kepada Lee Kuan Yew menyatakan pandangan mengenai usaha penyelesaian konflik.
Tunku pada tempoh ini masih berada di London selepas menghadiri mesyuarat menteri-
menteri Komanwel sejak 16 Jun 1965, telah menerima maklumat hasil pertemuan Tun Razak
dengan Lee Kuan Yew yang tidak mneghasilkan keputusan positifitu.®! Berikutan itu, Tunku
mengarahkan Tun Razak bersama pemimpin utama kerajaan Pusat membincangkan langkah
penyelesaian sesuai bagi menangani permasalahan Singapura. Tulisan Tunku pada 1 Julai 1965
kepada Tun Razak menyatakan kekecewaan terhadap situasi yang berlaku dan menyatakan
cadangan untuk memisahkan Singapura sebagai penyelesaian. Tunku menyatakan:

I have given myself time to think about Lee Kuan Yew and have spoken to Datuk Dr.

Ismail on the line of action which I think we should take in facing his confrantation.

Perhaps it would be a good thing to talk with him now, but ultimately I fear we will
have no choice but to cut out Singapore from Malaysia in order to save the rest of
the body from gangrene.®

Perbincangan melibatkan Tun Razak, Dr. Ismail, Tan Siew Sin dan V. T. Sambanthan
telah mencadangkan dua pilihan bagi menyelesaikan masalah ini daripada berterusan. Pertama,
mencadangkan pelaksanaan kuasa darurat Kerajaan Pusat ke atas Singapura bagi mengawal

76 Nik Anuar Nik Mahmud, Duri Dalam Daging, Persatuan Sejarah Malaysia, Kuala Lumpur, 2001, hlm. 85.
77 Rozeman Abu Hassan, 2016, hlm. 270.

78 Nik Anuar Nik Mahmud, 2001, hlm. 86.

79 DO 169/538: Separation of Singapore from Malaysia, by. Tun Abdul Razak bin Hussein. August 1966.

80 Mohd Samsudin, 2016, hlm. 340.

81 DO 169/538: Separation of Singapore from Malaysia, by. Tun Abdul Razak bin Hussein. August 1966.

82 Mohd Samsudin, 2016, hlm. 341.

pemimpin PAP. Kedua, penyelesaian dengan memberi kemerdekaan kepada Singapura.
Berdasarkan perbincangan, pilihan kedua dipilih sebagai langkah penyelesaian yang sesuai
iaitu memutuskan untuk memisahkan Singapura. Berbanding menggunakan kuasa darurat,
pendekatan tersebut dianggap tidak sesuai kerana bakal mendedah kelemahan kerajaan Pusat
dan kesannya meningkatkan lagi ketegangan politik dengan berlakunya penentangan daripada
penyokong PAP. Perbincangan tersebut mengambil masa selama tiga minggu untuk mencapai
persetujuan memisahkan Singapura. Hasil keputusan ini dimaklumkan kepada Tunku pada
22 Julai dan tiga hari kemudian Tun Razak diberikan arahan “to proceed with the necessary
legal choices and the amendments to the Constitution”.%

Goh Keng Swee merupakan pemimpin PAP yang dimaklumkan terlebih dahulu
oleh Tun Razak mengenai keputusan memisahkan Singapura. Pada 20 Julai, Goh kemudian
memaklumkan kepada Lee Kuan Yew keputusan Kerajaan Pusat untuk memisahkan Singapura.
Lee Kuan Yew tidak mempunyai pilihan selain hanya bersetuju dengan keputusan tersebut
meskipun sukar baginya menerima. Terdapat usaha Lee Kuan Yew untuk mempengaruhi Tunku
menangguhkan keputusan pemisahan.? Beliau mencadangkan pemisahan dapat dielakkan
dengan memberikan bentuk kerajaan longgar (looser federation) kepada Singapura. Tunku
melihat keputusan pemisahan sebagai pilihan terakhir bagi mengawal kemarahan pemimpin
UMNO terhadap PAP dan meredakan ketegangan daripada terus meningkat sehingga di luar
kawalan. %

Kesimpulan

Matlamat Lee Kuan Yew memulihkan kepentingan Singapura dan mendapatkan kepentingan
politik telah mendorong beliau melakukan provokasi dan tekanan kepada kerajaan Pusat.
Akan tetapi tindakan itu tidak dipersetujui pemimpin Kerajaan Pusat terutamanya pemimpin
UMNO. Timbul reaksi tentangan pemimpin UMNO berikutan tindakan Lee Kuan Yew yang
dianggap melebihi batasan dalam melakukan provokasi memburukkan pentadbiran Tunku ke
negara luar dan menyentuh sensitiviti orang Melayu. Selain itu, pemimpin UMNO merasa
terkesan dengan tindakan Lee Kuan Yew menggagaskan konsep Malaysian Malaysia bersama
pembentukan MSC. Pemimpin Singapura itu dianggap mahu memecahkan dominasi politik
dan kepentingan orang Melayu. Justeru itu, konflik politik dan reaksi lebih tertumpu kepada
pemimpin UMNO meskipun serangan Lee Kuan Yew juga ada menyentuh kepada pemimpin
MCA dan pentadbiran kerajaan Pusar secara keseluruhan.

Timbul reaksi kekecewaan, kebimbangan, ancaman dan kemarahan pemimpin
UMNO yang senada dalam menentang tindakan Lee Kuan Yew mencetuskan provokasi
secara berlebihan. Namun begitu, terdapat pendirian berbeza kalangan pemimpin UMNO
dalam mengambil pendekatan terhadap Lee Kuan Yew. Pemimpin UMNO terbahagi kepada
dua iaitu kelompok pemimpin utama UMNO yang lebih bersifat berhati-hati dan sederhana
dalam menimbulkan reaksi dan pendekatan menangani pemimpin Singapura itu. Manakala,

82 Mohd Samsudin, 2016, him. 341.
83 Mohd Samsudin, 2016, him. 341.
84 Nik Anuar Nik Mahmud, 2001, him. 88.
85 Mohd Samsudin, 2016, him. 341.

muncul kelompok dalam UMNO yang dianggap ‘ultra’ menuntut tindakan tegas. Kumpulan
ini memiliki pengaruh dalam UMNO berikutan penentang tegas kepada Lee Kuan Yew.
Kepimpinan Tunku sebagai presiden UMNO teruji dengan desakan daripada kumpulan
pemimpin ini yang menuntut tindakan tegas. Walau bagaimanapun Tunku bersama sokongan
Tun Razak dan Tun Dr. Ismail tidak tunduk dengan tuntutan kumpulan “ultra” dalam UMNO.
Sebaliknya pemimpin utama UMNO ini cenderung bersikap sederhana dan mengambil
pendekatan berhati-hati dalam menilai langkah bersesuaian.

